
MINISTËR I SHTETIT PËR RININË DHE FËMIJËT
Raporti vjetor për konsultimin publik të akteve nga Ministri i Shtetit për Rininë dhe Fëmijët.
1. Përmbledhja ekzekutive 
Ministri i Shtetit për Rininë dhe Fëmijët, bazuar në parashikimet e ligjit “Për rininë” harton dhe propozon bazën ligjore, politikat, programet, strategjitë dhe veprimtaritë për rininë. Gjatë vitit 2022 MSHRF ka udhëhequr procesin e hartimit të Strategjisë Kombëtare të Rinisë dhe Planit të Veprimit 2022-2029.  Nisur nga rëndësia e këtij instrumenti për përgatitjen dhe financimin e politikave rinore integruese në vend, shtrirja shtatë vjeçare dhe natyra ndër-sektorialë e çështjeve të rinisë, MSHRF ka synuar dhe siguruar një proces gjithëpërfshirës ku të rinjtë dhe një game e gjerë aktorësh në fushën e rinisë patën mundësinë të jepnin mendimet dhe kontributin e tyre. 

Procesi i konsultimeve ka zgjatur 12 muaj dhe ka përfshirë në proces rreth 1500 të rinj gjimnazist, studentë dhe përfaqësues në këshillat rinore vendore; 45 OSHC rinore dhe për të rinjtë; 61 punonjësit rinor të NJVV-e; 20 institucione shtetërore kontribuuese në GNP për hartimin e SKR 2022-29; ekspertët kombëtar dhe ndërkombëtar të UNDP, UNICEF, UNFPA, struktura të posaçme si Këshilli Kombëtar i Rinisë dhe Këshilli Konsultativ Qeverisje Qendrore-vendore; 

MSHRF ka ndjekur përdorur një shumësi mjetesh dhe mekanizmash për të siguruar një proces efektiv konsultimi me aktorët te ndryshëm për përcaktimin e nevojave, synimeve, prioriteteve dhe marrjes së propozimeve konkrete për strategjinë ku përfshihen: tryeza diskutimi me të rinjtë në bashkitë e vendit, takime të posaçme fizike dhe online me aktorët institucional, të shoqërisë civile dhe partnerëve për zhvillim, tre evente të posaçme në formë retreat-i, konsultime elektronike përmes Regjistrit Elektronik, RENJIK.

Përgjatë këtij procesi u mblodhën 75 propozime konkrete nga aktorët e jashtëm prej të cilave 65 u reflektuan dhe u adresuan në tekstin e Strategjisë Kombëtare të Rinisë dhe Planit të Veprimit 2022-2029. 

2. Analiza e konsultimeve të kryera

2.1. Numri i përgjithshëm i akteve për të cilat janë kryer konsultimet publike
2.1.1. Cili ishte numri i përgjithshëm i akteve të miratuara në një vit të caktuar?

1 akt i miratuar, i cili ishte  parashikuar për konsultim publik. 

2.1.2. Sa akte janë konsultuar dhe sa jo?

1 akt  ka qenë i parashikuar për konsultim publik. 

2.1.3. Sa ligje me raporte VNR-je janë konsultuar?

Nuk ka pasur ligje për konsultim. 

2.1.4.  Për sa akte në a) Programin Analitik, b) PKIE, c) dokumente strategjike të sektorit, janë përdorur kriteret/përjashtimet nga konsultimet publike? Cilat janë arsyet kryesore për të mos u konsultuar (nëse ka të tilla)?

Nuk ka akte të pa konsultuara. 

2.1.5. Cila ishte struktura e akteve të konsultuara (sa projektligje, VKM, udhëzime, etj.)?

Vendim i Këshillit të Ministrave 

2.1.6. A është përmirësuar situata në krahasim me vitin e kaluar (cilësoni)?
Në vitin 2021 nuk ka pasur akte për konsultim publik nga MSHRF. 
2.2. Metodat e konsultimit
2.2.1. Cilat ishin metodat më të përdorura të konsultimit? (Jepni numrin e konsultimeve të kryera për secilën metodë - regjistri elektronik, posta elektronike, faqe interneti, takime publike, komitete këshillimore, etj.)

Lidhur me konsultimin e Strategjisë Kombëtare të Rinisë dhe Planit të Veprimit 2022-2029 MSHRF ka ndjekur përdorur një shumësi mjetesh dhe mekanizmash për të siguruar një proces efektiv konsultimi me aktorët te ndryshëm për përcaktimin e nevojave, synimeve, prioriteteve dhe marrjes së propozimeve konkrete për strategjinë ku përfshihen: tryeza diskutimi me të rinjtë në bashkitë e vendit, takime të posaçme fizike dhe online me aktorët institucional, të shoqërisë civile dhe partnerëve për zhvillim, tre evenete të posaçme në formë retreat-i, konsultime elektronike përmes Regjistrit Elektronik, RENJIK. Posaçërisht:  

 Takime fizike për konsultimin me të rinjtë në 22 bashki të vendit gjatë muajve shtator 2021-janar 2022. Në këto takime morën pjesë rreth 1200 te rinj nga 68 gjimnaze dhe shkolla të larta të vendit.  

Konsultim me 61 punonjësit rinor të secilës bashki gjatë shkollës dimërore të organizuar nga Agjencia e Kombëtare e Rinisë, në Nëntor 2021. 
Takim konsultues me anëtaret e Këshillit Kombëtar të Rinise, në mbledhjen e datës 2 Shkurt 2022 të zhvilluar në Kryeministri.

Takime konsultuese online me anëtarët e Grupit Ndërinstitucional të Punës për hartimin e Strategjisë Kombëtarë për Rininë 2022-29 dhe planit të veprimit zhvilluar më 1 shkurt 2022 dhe 9 mars 2022. 

Takime konsultuese fizike dhe online me përfaqësuesit e partnerëve për zhvillim dhe 45 organizatave jofitimprurëse rinore dhe për të rinjtë gjatë periudhës dhjetor 2021-mars 2022.

Takim i posaçëm për konsultimin e draft strategjisë mbajtur në Qytezën e Fëmijëve në Korçë, më datat 19-20 mars 2022 dhe ku morën pjesë rreth 200 të rinj gjimnazistë nga e gjithë Shqipëria.

Takim konsultativ i Draft Strategjisë dhe planit të veprimit me të rinjtë anëtaret të këshillave vendore rinore të 31 NJVV-ve, në Divjakë, Lushnje më datat 12-14 gusht 2022.

Takim konsultativ i Draft Strategjisë me Këshillin Kombëtar të Rinisë, në Kryeministri më datë 22 gusht 2022.

Takim konsultativ i Draft Strategjisë me Këshillin Konsultativ Qeverisje Qendrore – Vetëqeverisje vendore në mbledhjen e datës 20.09.2022 dhe miratimin në parim të saj nga Këshilli përmes Vendimit Nr.5, datë 29.09.2022. 
Konsultim elektronik, njoftuar përmes Regjistrit Elektronik, RENJIK nga data 11 gusht 2022 deri në datën 08 shtator 2022, në linkun:  

https://konsultimipublik.gov.al/Konsultime/Detaje/500
2.2.2. Cila metodë konsultimi gjeneroi numrin më të madh të komenteve?

Takime fizike për konsultimin me të rinjtë në 22 bashki të vendit, takimet konsultuese fizike dhe online me përfaqësuesit e partnerëve për zhvillim dhe 45 organizatave jofitimprurëse rinore dhe për të rinjtë, Retreat-i i realizuar në Qytezën e Fëmijëve në Korçë. 

2.2.3. A organizoi institucioni konsultime paraprake në fazat e hershme të hartimit? Nëse po, në sa raste?

Faza e parë e konsultimit të Strategjisë Kombëtare të Rinisë dhe Planit të Veprimit 2022-2029 ka zgjatur gjatë muajve shtator 2021- korrik 2022 dhe ka përfshirë konsultime me aktorët e synuar për përcaktimin e nevojave, synimeve, prioriteteve dhe gjenerimin e propozimeve konkrete.

2.3. Kohëzgjatja e konsultimeve
2.3.1. Sa konsultime ishin të hapura për 20 ditë pune siç kërkohet nga ligji? Cila ishte periudha më e gjatë apo më e shkurtër e kohëzgjatjes së konsultimeve? 

Konsultimi i Strategjisë Kombëtare të Rinisë dhe Planit të Veprimit 2022-2029 ka qenë i hapur për konsultim në përputhje me kërkesat dhe afatet ligjore.

2.3.2.  Cila ishte kohëzgjatja mesatare e konsultimit?

20 ditë pune. 

2.3.3. A është përmirësuar situata në krahasim me vitet e kaluara?
Në vitin 2021 nuk ka pasur akte për konsultim publik nga MSHRF. 

2.4. Palët e interesuara të përfshira
2.4.1 Sa aktorë të jashtëm, jo-qeveritarë morën pjesë për hartimin e akteve si anëtarë të caktuar të grupeve të punës/organeve këshillimore në vitin e caktuar?
5 ekspertë kombëtar dhe ndërkombëtar të angazhuar nga UNDP, UNICEF, UNFPA, dhe 12 anëtarët nga OSHC rinore dhe këshillat studentor në Këshillin Kombëtar i Rinisë morën pjesë në hartimin e Strategjisë Kombëtare të Rinisë dhe Planit të Veprimit 2022-2029.

2.4.2 Cila ishte struktura e anëtarëve të jashtëm të grupeve të punës (ekspertë individualë, OSHC, kompani, etj.)

5 ekspertë kombëtar dhe ndërkombëtar të angazhuar nga UNDP, UNICEF, UNFPA në hartimin e Strategjisë Kombëtare të Rinisë dhe Planit të Veprimit 2022-2029 u angazhuan si pjesë e Grupit Ndërinstitucional të Punës. 

2.4.3 Sa palë të interesuara morën pjesë/dhanë komente në konsultimetehapura të realizuarapër projekt-aktet në vitin e caktuar?

1500 të rinj gjimnazist, studentë dhe përfaqësues në këshillat rinore vendore; 45 OSHC rinore dhe për të rinjtë; 61 punonjësit rinor të NJVV-e.
2.4.4 Cila ishte struktura e kontribuesve në konsultimet publike, sa persona, sa persona juridikë (ndërmarrje, shoqata, etj.)?

45 Organizata të shoqërisë civile rinore dhe për të rinjtë të njohura sipas ligjit për Rininë. 

2.4.5 A është përmirësuar situata në krahasim me vitet e kaluara?
Në vitin 2021 nuk ka pasur akte për konsultim publik nga MSHRF. 

2.5.  Rekomandimet dhe komentet e marra
2.5.1. Sa është numri i rekomandimeve dhe komenteve të marra gjithsej dhe mesatarja për çdo konsultim?

75 rekomandime konkrete të marra nga aktorët e jashtëm. Mesatarja është njëjtë.
2.5.2. Sa prej tyre u pranuan, u pranuan pjesërisht ose u refuzuan?

65 nga 75 rekomandime konkrete u reflektuan dhe u adresuan në tekstin e Strategjisë Kombëtare të Rinisë dhe Planit të Veprimit 2022-2029. 10 nga 75 rekomandimet u refuzuan.  

2.5.3. Cila është tendenca nëse krahasohet me vitet e kaluara?

Në vitin 2021 nuk ka pasur akte për konsultim publik nga MSHRF.
2.5.4. Sa raporte të VNR-së janë ndryshuar/përditësuar në bazë të informacionit/të dhënave të marra gjatë konsultimit publik?

MSHRF nuk ka iniciuar akte qe kërkojnë VNR.

2.6.  Raportet mbi rezultatet e konsultimit
2.6.1. Sa raporte konsultimi publikoi institucioni?

MSHRF publikoi një raport individual konsultimi publik. 

2.6.2. Nëse disa nuk u publikuan, cilat janë arsyet?
MSHRF ka iniciuar vetëm një akt për të cilin kërkohej raport individual konsultimi publik.

2.7. Vetëvlerësimi i institucionit në lidhje me Indeksin e cilësisë së performancës institucionale në përputhje me kërkesat e ligjit për njoftimin dhe konsultimin publik (Jepni informacion për rezultatin mesatar për të gjitha aktet e institucionit, subjekt të konsultimeve publike, bazuar në pikët e rezultateve në Shtojcën 5c)

Lidhur me projektvendimin për miratimin e Strategjisë Kombëtare e Rinisë dhe plani i veprimit 2022-2029, vlerësojmë se është publikuar në sistemin e informacionit të qeverisë, është dhënë informacion i mjaftueshëm lidhur me konsultimin e gjerë me grupet e interesit; janë ruajtur prova të mjaftueshme për reagimet e tyre, në draftin përfundimtar të dërguar për miratim është pasqyruar një shkallë e mirë e reflektimit të reagimit të palëve të interesuara (8 pikë).

3.  Sfidat dhe mundësitë për të ardhmen (Cilat janë sfidat kryesore në organizimin dhe zbatimin e konsultimeve në ministri dhe si duhet dhe do të adresohen ato në periudhën tjetër të raportimit?)

Lidhur me procesin e ndjekur nga MSHRF për konsultimin e  projektvendimit për miratimin e Strategjisë Kombëtare e Rinisë dhe planit të veprimit 2022-2029 gjykojmë se nuk ka pasur sfida apo vështirësi domethënëse për tu adresuar në periudhën e ardhshme të raportimit. 

